
ERAKUNDEKO LANGILEEN ALTAK KUDEATZEKO ESKULIBURUA  

Langilearen kudeatzailea da Lanbideko orientazio-aplikaziora sartzeko modua daukana, baina bakar-bakarrik 

orientatzaile/koordinatzaileen altak eta bajak eskatzeko, deialdia martxan dela. Lanbideko orientazio-aplikaziora 

lehenengoz sartzean, abisu bat agertuko zaio, legezko baldintzen jakinaren gainean dagoela adierazteko agiria 

sinatzeko (“Langileak jakinaren gainean daudelako adierazpena”). 

 

 
 
Horretarako, erabili ezkerraldean ageri den ikonoa (idazluma). 
  

 
 
Norbaiti alta emateko eskaera 

Norbaiti alta emateko eskatzeko (berdin dio zer aukera markatuko dugun: Koordinatzailea edo Orientatzailea), 

lehendabizi Menura joan behar da eta hor, bide honi segi: “Administrazioa → Erabiltzaileen kudeaketa → Pertsonen 

kudeaketa”. 

Goiko aldean daude eskaerak egoeraren arabera kontsultatzeko iragazkiak.  

Bilatzeko iragazkiak 
 
Hor behean agertuko zaigu bila gabiltzana, eta bakoitzaren egoera zein den. 
 

 
 
 
Honako legenda honetan ikus daiteke ikono bakoitzak zer egoera adierazten duen: 

 

Legenda 

 

Norbaiten alta eskatzeko, BERRIA botoia klikatu behar da. Leiho bat agertuko da orduan, eta bertako hutsuneak bete 

beharko dira. 

• Hiru puntutxo dituen botoi urdina sakatu, eta alta nori eman adieraziko dugu. 

• Kokapena: bat baino gehiago aukera litezke. 

• ADI: orientatzailearen e-maila ez badago behar bezala idatzita, ez zaizkio iritsiko gakoak. 

• Gutxieneko esperientziak batuta, urtebeteko esperientzia osatu behar da, gutxi jota. 

• “Dokumentazioa” atala: markatutako agiri digitalizatuak sartu behar dira hor. 

• Hutsuneak behar bezala beste ondoren,  “Sinatu eta sortu” klikatu beharko dugu. 

 
Hurrengo agiria agertuko da, sinatzeko.  

Berriz ere idazlumaren ikonoa erabiliko dugu sinatzeko. 

 

 

 

 

Sinatzen amaitzen dugunean, mezu elektronikoa bidaliko zaio kudeatzaileari, jakin dezan eskaera behar bezala 

erregistratu zaiola. 

Orduan, erregistratutako eskaera honelaxe agertuko da: “Eskaera”.  

Erregistratutako eskaera hori aintzat hartuko du Lanbidek, eta ikusiko balu aurkeztutako dokumenturen  bat ez dela 

egokia, deialdiko eskakizunen aldetik, gestoreak beste mezu elektroniko bat jasoko luke horretaz ohartzeko (azalduz 

zer dela-eta ez den egokia). 

Halakoetan, eskaera honela agertuko da: “Zuzentzeko”. 

 

 
 

 

Kasu horretan, jo orientazioko aplikaziora, bilatu “Zuzentzeko” dauden eskaerak, egoeren iragazkia erabilita, eta igo 

dokumentazio egokia. Hori egin eta gero, egoera “Eskaera” agertuko da, berriro. 

 

Lanbidek eskatutako pertsonaren  alta ontzat eman eta izapidetu ostean, alta eman zaion horrek e-mail bat jasoko du, 

aplikazioan sartzeko beharrezko gakoak ikusteko. Aplikazioan ondo moldatzeko jarraibideak ere jasoko ditu. 

 

Orduan bai, egoera “Amaituta” agertuko da. 

AZKENEKO OHARRA: Kudeatzailea izan daiteke erakunde bateko orientatzailea ere, ez dago inongo oztoporik. Hori bai, 

kasu horretan, logikoa litzateke kudeatzaileak lehen-lehenik, beste ezer baino lehen, orientatzaile izateko alta egitea. 

 

Norbaiti baja emateko eskaera 
 
Alta eskatu zitzaion langileak erakundean lana egiteari uzi badio, kudeatzaileak haren baja eskatu beharko dio 

Lanbideri. 

  

Horretarako, ikono hau klikatu beharko da:  (Eskatu baja). Leiho berria irekiko da eskaera berresteko. 

 

Egoera aldatu egingo zaio orduan eta hau agertuko da: “Aktibitatea amaituta”. 

 

Kudeatzaileak e-maila jasoko du, langileari baja eman zaiola jakinarazteko. 

 

 

 

 


